ԱՄՓՈՓԱԹԵՐԹ 
««ՌԱԴԻՈԻԶՈՏՈՊՆԵՐԻ ԱՐՏԱԴՐՈՒԹՅԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ՔԱՆԱԿԻ ԵՎ ԱՐԺԵՔԻ ՓՈՓՈԽՈՒԹՅԱՆ ԵՎ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ՎԵՐԱՊԱՀԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ առողջապահության նախարարություն
	02.06.2022թ.

	
	ԱՆ/11.2/13636-2021

	Դիտողություններ և առաջարկություններ չկան
	

	2. ՀՀ ֆինանսների նախարարություն
	13.06.2022թ.

	
	01/11-1/10602-2022

	Դիտողություններ և առաջարկություններ չկան
	

	3. ՀՀ արդարադատության նախարարություն
	21.07.2022թ.

	
	31806-2022

	«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Հիմք ընդունելով վերոգրյալը՝ առաջարկում ենք Նախագծի նախաբանից հանել «Բաժնետիրական ընկերությունների մասին» օրենքի 60-րդ հոդվածի 1-ին մասին տրված հղումը՝ համապատասխանաբար խմբագրելով Նախագծի նախաբանը:
Միաժամանակ ղեկավարվելով «Նորմատիվ իրավական ակտերի մասին» օրենքի 18-րդ հոդվածի 5-րդ մասի դրույթներով՝ անհրաժեշտ է Նախագծի նախաբանից հանել նաև 1-ին «Հայաստանի Հանրապետության» բառերը:
	Ընդունվել է
Նախագծում կատարվել են համապատասխան փոփոխություններ


	4. ՀՀ վարչապետի աշխատակազմի իրավաբանական վարչություն
	02.03.2023թ.

	
	 02/16.3/7409-2023

	Նախագծի 3-րդ կետով նախատեսվում է «Ռադիոիզոտոպների արտադրության կենտրոն» փակ բաժնետիրական ընկերության բաժնետոմսերի կառավարման լիազորությունները վերապահել ՀՀ առողջապահության նախարարությանը: Սակայն հարկ է նկատի ունենալ, որ տվյալ ընկերության բաժնետոմսերի կառավարման լիազորությունները ՀՀ կառավարության 2010 թվականի հոկտեմբերի 7-ի N 1424-Ն որոշման 6-րդ կետով արդեն իսկ վերապահված են ՀՀ առողջապահության նախարարությանը: Տվյալ պայմաններում պարզաբանման կարիք ունի նմանատիպ կարգավորում նախատեսելու անհրաժեշտությունը:
	Ընդունվել է
Ընկերության բաժնետոմսերի ռեեստրը վարող Հաշվի Օպերատոր հանդիսացող «ԱՐՄԲՐՈԿ» ԲԲԸ-ն ներկայացրել է հետևյալ պարզաբանումը.
«Նորմատիվ իրավական ակտերի մասին» ՀՀ օրենքի 36-րդ հոդվածի համաձայն՝ «1. Նորմատիվ իրավական ակտի, բացառությամբ Սահմանադրության, գործողությունը դադարեցվում է՝
1) Նորմատիվ իրավական ակտն ուժը կորցրած ժանաչվելու դեպքում (…)»
Այսինքն, նորմատիվ իրավական ակտն ուժը կորցրած ժանաչվելու դեպքում դրա գործողությունը դադարեցվում է՝ առանց մինչ այդ ակտն ընդունելը եղած հարաբերություններին հետադարձ ուժ տալու։
«Հայաստանի Կենտրոնական Դեպոզիտարիա» ԲԲԸ-ի «Արժեթղթերի հաշվառման և հաշվարկային միասնական համակարգի գործունեության կանոններ»-ի 293-րդ կետի համաձայն՝ ազատ առաքմամբ արժեթղթերի փոխանցող կողմ հանդիսացող Հաշվետերը, ի թիվս այլնի, ներկայացնում է Հաշվի Օպերատորի կանոններով սահմանված այլ տեղեկություններ և փաստաթղթեր։ «ԱՐՄԲՐՈԿ» ԲԲԸ-ի կանոնների 9.1.1.կետի համաձայն՝ Արժեթղթերի փոխանցմամբ պայմանավորված գործառնությունների կատարման համար Ընկերությունը կարող է պահանջել նաև արժեթղթերի փոխանցման համար հիմք հանդիսացող փաստաթուղթը։
Տվյալ պարագայում ՀՕ-29-Ն օրենքի համաձայն ուժը կորցրած է ճանաչվել Ցանկի 41-րդ կետը, որով միևնույն ժամանակ չի սահմանվել Ռադիոիզոտոպների արտադրության կենտրոն ՓԲԸ-ի բաժնետոմսերի կառավարման լիազորություններն իրականացնող մարմնի փոփոխության մասին դրույթ։
[bookmark: _GoBack]Ուստի, Ռադիոիզոտոպների արտադրության կենտրոն ՓԲԸ-ի բաժնետոմսերի կառավարման լիազորությունները Պետական գույքի կառավարման կոմիտեից ՀՀ առողջապահության նախարարությանը փոխանցելու համար անհրաժեշտ է ներկայացնել հիմք, որից ուղղակիորեն կբխի, որ ՀՕ-29-Ն օրենքով 41-րդ կերտն ուժը կորցրած ճանաչելու հանգամանքով պայմանավորված տվյալ ընկերության բաժնետոմսերի կառավարման լիազորությունները փոխանցվում են ՀՀ առաղջապահության նախարարությանը։



    
